
«Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ կատարելու մասին»  Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ

	1. Արդարադատության նախարարություն

	20.06.2023թ.

	
	N 01/27.1/30160-2023

	[bookmark: _GoBack]1. Նախագծի 1-ին կետի 3-րդ ենթակետի «դ» պարբերությունում «ուժը կորցրած ճանաչել» բառերն անհրաժեշտ է փոխարինել «հանել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 2-րդ կետի պահանջները:
	Ընդունվել է


	2. Նախագծի 1-ին կետի 8-րդ ենթակետի «թ»  և «ժ» պարբերություններն անհրաժեշտ է միացնել՝ նկատի ունենալով, որ երկու պարբերությունները վերաբերում են նույն կետում կատարվող լրացմանը: 
	Ընդունվել է


	3. Նախագծի 2-րդ կետի 1-ին ենթակետում անհրաժեշտ է հստակեցնել «սույն որոշման 3-րդ կետի 2-րդ ենթակետի «զ» պարբերության» հասկացությունը՝ նկատի ունենալով, որ սույն որոշման 3-րդ կետը ենթակետ և պարբերություն չունի: Այդ առումով կարծում ենք, որ խոսքը գնում է նախագծի 1-ին կետի 3-րդ ենթակետի «զ» պարբերության մասին:
	Ընդունվել է


	2. Ֆինանսների նախարարություն

	12.06.2023թ.

	
	N 01/34-1/11611-2023

	Նախագծով նախատեսվում է փոփոխություներ և լրացումներ կատարել ՀՀ կառավարության 2007 թվականի մարտի 7-ի՝ «Հայաստանի Հանրապետության պաշտպանության նախարարության համակարգի զինծառայողների բնակարանային ապահովության մասին» N 384-Ն որոշման (այսուհետ՝ Որոշում) մեջ, մասնավորապես, հստակեցվում է մինչև «Զինվորական ծառայության և զինծառայողի կարգավիճակի մասին» օրենքն ուժի մեջ մտնելը ՀՀ պաշտպանության նախարարության համակարգում օրենքով սահմանված բնակարանային պայմանների բարելավման կարիքավոր հաշվառված անձանց բնակարանային ապահովության գործընթացը:
	Միաժամանակ, Նախագծով առաջարկվում է սահմանել 6 անձից ավելի ընտանիքի անդամներ ունեցող շահառուների համար բնակարանային ապահովության նոր պայմաններ.
	ա) 4-սենյականոց և 1-սենյականոց` 7-8 անձից բաղկացած ընտանիքին,
	բ) 4-սենյականոց և 2-սենյականոց` 9-10 անձից բաղկացած ընտանիքին,
	գ) 4-սենյականոց և 3-սենյականոց` 11 անձից բաղկացած ընտանիքին,
	դ) երկու 4-սենյականոց` 12 և ավելի անձից բաղկացած ընտանիքին:
	Ընդ որում նշված փոփոխության գործողությունը տարածվելու է նաև նախկինում բնակարանային պայմանների բարելավում ստացած շահառուների նկատմամբ:
	Այդ կապակցությամբ հայտնում ենք, որ առաջարկվող փոփոխությունները լրացուցիչ ծախսեր կառաջացնեն ինչպես 2018 թվականի դեկտեմբերի 1-ի դրությամբ սահմանված կարգով հաշվառված, այնպես էլ զինվորական ծառայության ընթացքում բնակարանային պայմանների բարելավման կարիք ունեցող 6 անձից ավելի ընտանիքի անդամներ ունեցող շահառուների բնակարանային պայմանները բավարարելու համար, որի ֆինանսական գնահատականը ներկայացված չէ, ինչը հնարավորություն չի տալիս գնահատել վերջինիս ազդեցությունը ՀՀ 2023 թվականի պետական բյուջեի և ՀՀ 2024-2026թթ. պետական միջնաժամկետ ծախսերի ծրագրի վրա:
Հաշվի առնելով վերոգրյալը, հայտնում ենք, որ ներկայացված Նախագծի վերաբերյալ դիրքորոշում կարող ենք հայտնել առաջարկվող փոփոխությունների արդյունքում  անհրաժեշտ ֆինանսական միջոցների գնահատականի, վերջինս ձևավորող ցուցանիշների, ինչպես նաև ՀՀ ֆինանսների նախարարության 03.02.2023թ. N 01/34-1/1866-2023 գրությամբ պահանջված տեղեկատվության առկայության դեպքում՝ դրանց ուսումնասիրությունից հետո:
	Ընդունվել է
Ֆինանսական ծախսերի հաշվարկը կցվել է:

	3.Ներքին գործերի նախարարություն

	12.06.2023թ.

	
	N 43/21/71715-2023

	Դիտողություններ և առաջարկություններ չկան:
	Ընդունվել է


	4. Ազգային անվտանգության ծառայություն

	25.05.2023թ.

	
	N 11/799

	Դիտողություններ և առաջարկություններ չկան:
	Ընդունվել է


	4. Կադաստրի կոմիտե

	24.05.2023թ.

	
	N ՍԹ/6825-2022

	Նախագծի 1-ին կետի 3-րդ ենթակետի՝ 
1. «ա» և «բ» պարբերություններում «անշարժ գույքի կադաստրի կոմիտեի» բառերը փոխարինել «կադաստրի կոմիտեի» բառերով.
	Ընդունվել է


	2. «ժա» պարբերությունում «ժառանգության բացման» բառերը փոխարինել «ժառանգությունն ընդունելու» բառերով, քանի որ ՀՀ քաղաքացիական օրենսգրքի 1188-րդ հոդվածի 1-ին մասի համաձայն՝ ժառանգության բացման ժամանակը քաղաքացու մահվան օրն է, իսկ 1227-րդ հոդվածի 1-ին մասի դրույթներով՝ ժառանգությունը կարող է ընդունվել ժառանգության բացման օրվանից վեց ամսվա ընթացքում:
	Ընդունվել է


	5. Վարչապետի աշխատակազմի սոցիալական հարցերի վարչություն

	04.07.2023թ.

	
	N 02/11.8/22942-2023

	1. Վարչապետի 17.03.2023թ. N 02/11.8/9064-2023 հանձնարարականի համաձայն՝ բազմազավակ ընտանիքների բնակարանային պայմանների բարելավման համար հիմք պետք է ընդունվեր ընտանիքում երեխաների թվաքանակը, մինչդեռ նախագծով բնակարանային պայմանների բարելավման համար հիմք է ընդունվում ընտանիքի ամբողջական կազմը:
	Ընդունվել է ի գիտություն
1-ին կետի 3-րդ ենթակետի «զ» պարբերությունը խմբագրվել է:

	2. Նախագծի 1-ին կետի 3-րդ ենթակետի ա) պարբերության համաձայն որոշման հավելվածի 6-րդ կետի 5-րդ ենթակետում առաջարկվում է «կառավարությանն առընթեր անշարժ գույքի կադաստրի պետական կոմիտեի համապատասխան տարածքային ստորաբաժանման» բառերը փոխարինել «Կադաստրի կոմիտեի» բառերով, մինչդեռ որոշման հավելվածում մեջ առկա են կետեր, որտեղ դեռևս մնում է «կառավարությանն առընթեր անշարժ գույքի կադաստրի պետական կոմիտե» բառերը (օրինակ՝ 15-րդ կետի 4-րդ ենթակետ, 17.3-րդ կետ):
Նույնանման խնդիր առկա է նախագծի 1-ին կետի 3-րդ ենթակետի գ) պարբերության և որոշման հավելվածի 11-րդ կետի 3-րդ ենթակետի և 12-րդ կետի 1-ին ենթակետերի միջև:
	Ընդունվել է
Նախագծում կատարվել են անհրաժեշտ լրացումներ:

	3. Որոշման հավելվածի 8-րդ կետի համաձայն՝ պաշտպանության նախարարության հաշվեկշռում գտնվող և պաշտպանության նախարարի հաստատած ցանկում ընդգրկված բնակելի տարածություններն անհատույց օգտագործման իրավունքով կարող են տրամադրվել բնակավայրից (հաշվառման վայրից) 30 կիլոմետր և ավելի հեռավորությամբ ծառայության անցկացման վայրում մշտական բնակելի տարածություն չունեցող զինծառայողներին, իսկ համապատասխան բնակելի տարածությունների բացակայության դեպքում` նման զինծառայողների կողմից ծառայության վայրում վարձակալված բնակարանի դիմաց տրամադրվում է դրամական փոխհատուցում: Նախագծի 1-ին կետի 3-րդ ենթակետի դ) պարբերությամբ առաջարկվում է ուժը կորցրած ճանաչել բնակելի տարածությունների բացակայության դեպքում տրամադրվող փոխհատուցման վերաբերյալ դրույթը, ինչը լրացուցիչ պարզաբանման կարիք ունի, քանի որ հասկանալի չէ, թե տվյալ դեպքերում ինչ է նախատեսվում կամ նախատեսվում է արդյոք որևէ բան: 
	Չի ընդունվել
«Զինվորական ծառայության և զինծառայողի կարգավիճակի մասին» օրենքում 13.04.2023թ. ՀՕ-126-Ն օրենքով կատարված փոփոխությունների համաձայն վարձակալված բնակարանի դիմաց դրամական փոխհատուցման համակարգը փոխարինվել է ամսական դրամական հատուցման համակարգով, որը կարգավորվելու է ՀՀ կառավարության այլ որոշմամբ (ներկայացվել է Վարչապետի աշխատակազմ), որի կապակցությամբ ՀՀ կառավարության 07.03.2007թ. N 384-Ն որոշման մեջ թե նախկին համակարգի, և թե նոր համակարգի վերաբերյալ դրույթների առկայության անհրաժեշտությունը բացակայում է:




